
Maglomba' si Usa maka saga bagayna

ma gulangan.



Makaraht iya min si Rabit.



Makaraht isab iya min si Gadja.

Talaksu e'na sapa'.



Talabay e'na ad alarak.



Ma kaparang-parangan pa'in,

makabungku' iya ni dakayu' batu.
Paligad iya!



Nihisu' e' si kuyya' tape' si Usa.

Am'ttak na pa'in bohe'-matana.



Pinat'ngge' iya pabing e' si Baruwang.

Halam pahondong pagtangis si Usa.



At'kka ina'na. Yukna,

"Binasata batu ilu ya bay makaligad ka'a!"

Yuk usa,

"Ndu', da'a ina' bo' iya mbal anangis isab."
Tatittowa ina'na. Tatittowa isab si Usa.

